
				এই পৃষ্ঠাটোৰ বৈধকৰণ হৈছে
১৭২
জয়মতী।





 ৰাজকাৰ্য্য পিচ কৰি বাজে-আলোচনা
 আগ কৰা অযুগুত; এৰাঁ এবে, থোৱাঁ
 পাচলই।


স: গো:।— নকলে নামানে প্ৰাণে;
 নেদেখোঁ উপায়!


ব: গো: ডা:।—কোৱা তেন্তে গিৰিসাই;
 নকৰাঁ পলম।


স: গো:।—ডাঙ্গৰীয়া!
 উজনিত উত্পাত চৰিছে বিস্তৰ
 গদাপাণি কোঁৱৰক লই। আৰু হাঁয়,
 জয়মতী নিৰ্য্যাতন কথা!


ব: গো: ডা:।—জানোঁ আদ্যোপান্ত তাৰ।
 জানোঁ আৰু জয়মতী নিৰ্য্যাতন কথা।
 কিন্তু হাঁয়, নামনিৰ দুৰদশা আজি
 দেখোঁ ততোধিক।


জা: গো:।— তথাপি, শুনোচোঁ বাৰু।


ৰ: ব:।— কোৱাচোঁ চপাই।


স: গো:।— অতনা লাঞ্ছনা হাঁয়,
 সহিছে জয়াই! শুনিলে বিদৰে হিয়া
 নসহে পৰাণে! পানীত নচৰে হাঁহ
 দেখি হেনো জয়াৰ যাতনা! তথাপিতো
 দিয়া নাই স্বামীৰ সন্ধান। দেখি সৱে
 মানিছে বিস্ময়।

